
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

«Медицинскӧй отсӧг сетӧм либӧ наука боксянь туялӧм дырйи удж серти могъяс либӧ профессиональнӧй долг олӧмӧ пӧртігӧн Коми Республикаса йӧзлысь дзоньвидзалун видзан канму учреждениеясса медицинскӧй, фармацевтическӧй да мукӧд уджалысьлӧн кувсьӧмкӧд йитӧдын ӧтчыд сетан сьӧм пособие  индан да мынтан пӧрадок вынсьӧдӧм йылысь» Коми Республикаса Веськӧдлан котырлӧн 2008 во ода-кора тӧлысь 13 лунся 110 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Медицинскӧй отсӧг сетӧм либӧ наука боксянь туялӧм дырйи удж серти могъяс либӧ профессиональнӧй долг олӧмӧ пӧртігӧн Коми Республикаса йӧзлысь дзоньвидзалун видзан канму учреждениеясса медицинскӧй, фармацевтическӧй да мукӧд уджалысьлӧн кувсьӧмкӧд йитӧдын ӧтчыд сетан сьӧм пособие  индан да мынтан пӧрадок вынсьӧдӧм йылысь» Коми Республикаса Веськӧдлан котырлӧн 2008 во ода-кора тӧлысь 13 лунся 110 №-а шуӧмӧ вежсьӧмъяс содтӧд серти.

2. Тайӧ шуӧмыс вынсялӧ дас лун кольӧм мысти сiйӧс официальнӧя йӧзӧдӧм бӧрын.
Коми Республикаса Юралысьлысь

могъяс недыр олӧмӧ пӧртысь                                                                 В. Гайзер
Сыктывкар

2014 вося урасьӧм тӧлысь 3 лун

38 №
Коми Республикаса Веськӧдлан котырлӧн 

2014 во урасьӧм тӧлысь 3 лунся 38 №-а шуӧм дорӧ

СОДТӦД
«Медицинскӧй отсӧг сетӧм либӧ наука боксянь туялӧм дырйи удж серти могъяс либӧ профессиональнӧй долг олӧмӧ пӧртігӧн Коми Республикаса йӧзлысь дзоньвидзалун видзан канму учреждениеясса медицинскӧй, фармацевтическӧй да мукӧд уджалысьлӧн кувсьӧмкӧд йитӧдын ӧтчыд сетан сьӧм пособие  индан да мынтан пӧрадок вынсьӧдӧм йылысь» 

Коми Республикаса Веськӧдлан котырлӧн 2008 во ода-кора тӧлысь 

13 лунся 110 №-а шуӧмӧ пыртӧм
ВЕЖСЬӦМЪЯС
«Медицинскӧй отсӧг сетӧм либӧ наука боксянь туялӧм дырйи удж серти могъяс либӧ профессиональнӧй долг олӧмӧ пӧртігӧн Коми Республикаса йӧзлысь дзоньвидзалун видзан канму учреждениеясса медицинскӧй, фармацевтическӧй да мукӧд уджалысьлӧн кувсьӧмкӧд йитӧдын ӧтчыд сетан сьӧм пособие  индан да мынтан пӧрадок вынсьӧдӧм йылысь» Коми Республикаса Веськӧдлан котырлӧн 2008 во ода-кора тӧлысь 13 лунся 110 №-а шуӧмын:

1. 2 пункт гижны тадзи:
«2. Тайӧ шуӧм збыльмӧдӧм бӧрся видзӧдны Коми Республикаса Юралысьӧс вежысь Т.Н. Николаевалы.».

2. Медицинскӧй отсӧг сетӧм либӧ наука боксянь туялӧм дырйи удж серти могъяс либӧ профессиональнӧй долг олӧмӧ пӧртігӧн Коми Республикаса йӧзлысь дзоньвидзалун видзан канму учреждениеясса медицинскӧй, фармацевтическӧй да мукӧд уджалысьлӧн кувсьӧмкӧд йитӧдын ӧтчыд сетан сьӧм пособие  индан да мынтан пӧрадокын, мый вынсьӧдӧма шуӧмӧн (содтӧд):

1) 3 пунктса квайтӧд – кӧкъямысӧд абзацъяс гижны тадзи:
«Коми Республикаса йӧзлысь дзоньвидзалун видзан канму учреждениеӧ документъяс сетан лунӧн лыддьыссьӧ Коми Республикаса йӧзлысь дзоньвидзалун видзан канму учреждениеын найӧс пасъян лун. Тайӧ пунктса 2 да 4 пунктувъясын индӧм документъяссӧ сетӧны подлинникъясӧн (оригиналъясӧн).

Кор шыӧдчысь ачыс сетӧ тайӧ пунктын индӧм документъяссӧ, индӧм документъяссӧ пасйӧ Коми Республикаса йӧзлысь дзоньвидзалун видзан канму учреждение найӧс сетан лунӧ. Тайӧ пунктса 2 да 4 пунктувъясын индӧм документъяслӧн подлинникъясысь Коми Республикаса йӧзлысь дзоньвидзалун видзан канму учреждениеса специалист вӧчӧ копияяс да бергӧдӧ найӧс шыӧдчысьлы документъяс сетан лунӧ веськыда приём вылын. Шыӧдчысьлы документъяс сетан лунӧ веськыда приём вылын сетӧны расписка документъяслысь лыддьӧг да найӧс примитан кадпас индӧмӧн.

Сэк, кор тайӧ пунктын индӧм документъяссӧ ыстӧны пошта йитӧд организация, мукӧд организация пыр, кодъяс збыльмӧдӧны корреспонденция вайӧмсӧ, тайӧ пунктса 2 да 4 пунктувъясын индӧм документъяслысь подлинникъяссӧ оз ыстыны, пуктӧм документъяслысь копияяссӧ эскӧдӧны федеральнӧй оланпастэчасӧн урчитӧм пӧрадок серти. Индӧм документъяссӧ пасйӧ Коми Республикаса йӧзлысь дзоньвидзалун видзан канму учреждение налӧн Коми Республикаса йӧзлысь дзоньвидзалун видзан канму учреждениеӧ воан лунӧ. Документъяслысь лыддьӧг да найӧс примитан кадпас индӧмӧн распискасӧ ыстӧны шыӧдчысьлы пошта пыр Коми Республикаса йӧзлысь дзоньвидзалун видзан канму учреждениеын документъяс пасъян лунсянь 3 уджалан лун чӧжӧн.»;

2) 4 пунктӧ «Шыӧдчысьӧн сетӧм документъяс, а сідзжӧ производство вылын неминуча лоӧм йылысь акт» кывъяс бӧрын содтыны «тайӧ Пӧрадокса 3 пунктын индӧм документъяс пасъян лунӧ» кывъяс;

3) 5 пункт гижны тадзи:

«5. Шыӧдчӧм да тайӧ Пӧрадоклӧн 3 пункт серти сетӧм документъяс подув вылын комиссия 15 уджалан лун чӧжӧн шыӧдчысьӧн сетӧм документъяс наӧн босьтан лунсянь тӧдмалӧ йӧзӧс, кодъяс вермӧны босьтны ӧтчыд сетан сьӧм пособиесӧ, да дасьтӧ Коми Республикаса йӧзлысь дзоньвидзалун видзан канму учреждениеса юрнуӧдысьлы ӧтчыд сетан сьӧм пособие индӧм да сетӧм йылысь (ӧтчыд сетан сьӧм пособие индыны да сетны ӧткажитӧм йылысь) вӧзйӧмъяс либӧ примитӧ прӧверка нуӧдны коланлун йылысь помшуӧм сы серти, лӧсялӧ-ӧ збыльысьлы шыӧдчысьӧн сетӧм юӧръясыс  (водзӧ – прӧверка нуӧдӧм йылысь помшуӧм).
Коми Республикаса йӧзлысь дзоньвидзалун видзан канму учреждениеса юрнуӧдысьлы вӧзйӧмъяссӧ оформляйтӧны сёрнигижӧдӧн тайӧ пунктса медводдза абзацын индӧм кадколаст тӧд вылын кутӧмӧн.
Ӧтчыд сетан сьӧм пособие индӧм да сетӧм йылысь либӧ индыны да сетны ӧткажитӧм йылысь помшуӧмсӧ примитӧ Коми Республикаса йӧзлысь дзоньвидзалун видзан канму учреждениеса юрнуӧдысь комиссиялӧн вӧзйӧмъяс подув вылын комиссиялӧн вӧзйӧмъяс воан лунсянь 5 уджалан лун чӧжӧн.»;

4) 6 пунктын:

а) медводдза абзацын “ӧткажитан помкаясӧн лоӧны” кывъяс вежны “ӧткажитӧм йылысь помшуӧм примитӧм вылӧ помкаясӧн лоӧны” кывъясӧн;

б) витӧд абзацӧ “колана юӧрӧн вӧдитчысь органъясӧ да организацияясӧ запросъяс ыстӧм отсӧгӧн” кывъяс бӧрын содтыны “шыӧдчысьӧн тайӧ Пӧрадокса 3 пунктын индӧм документъяс сетан лунсянь 5 уджалан лун чӧжӧн» кывъяс;

в) сизимӧд абзацӧ “Коми Республикаса йӧзлысь дзоньвидзалун видзан канму учреждениеса юрнуӧдысь” кывъяс бӧрын содтыны “индӧм юӧр воан лунсянь 5 уджалан лун чӧжӧн” кывъяс;

г) содтыны выль татшӧм кӧкъямысӧд абзац:

“Босьтӧм юӧр подув вылын, мый оз эскӧд шыӧдчысьӧн сетӧм абу стӧч юӧръяссӧ, Коми Республикаса йӧзлысь дзоньвидзалун видзан канму учреждениеса юрнуӧдысь индӧм юӧр воан лунсянь 5 уджалан лун чӧжӧн примитӧ ӧтчыд сетан сьӧм пособие индӧм да сетӧм йылысь помшуӧм.”;

д) кӧкъямысӧд абзацын “тайӧ пунктӧн” кывъяс вежны “тайӧ пунктса 2, 3 пунктувъясӧн” кывъясӧн.

О. Холопова - 5937 пас

